



	
	

	
	

	Page:Hærramek ja bæsstamek Jesus Kristus ođđa Testament.pdf/762

	
		From Wikisource

		


		

		
		

		Jump to navigation
		Jump to search
		This page has been proofread. 
754
St. Judas






4 Dastgo soames olbmuk sisačagŋam læk, gæi dafhost dat duobmo jo auddal čallujuvvum læ: ibmelmættomak si læk, guđek min Ibmelæmek armo nuosskevutti adnek, ja dam oft aidno rađđijægje biettalek, Ibmel, ja min hærramek Jesus Kristus.

5 Mutto din jurddagidadek vuollai goččot aigom, josjoge di buristrakkan dam diettebættet, atte hærra, go olbmuid Ægypten ædnamest bæsstam læi, almaken dastmaŋŋel sin hævati, guđek æi osskom.

6 Ja engelid, guđek sin algo allagvuođasek æi bisotam, mutto sin orromsajidæsek sist vulgge, daid gattijuvvum son doalla aǥalaš lakki sist sævdnjadasa vuold stuorra bæive duobmoi.

7 Nuftgo Sodoma ja Gomorra, ja dam guovlo baikek, go dak damanaǥa lakkai go dak bigjam legje ječaidæsek nuosskevutti, ja luondo bagjel dimoi mield elle, auddamærkkan bigjujuvvum læk, aǥalaš dola rangaštusa gilladedin:

8 nuft maida dakgis, nieǥodedin oaǯe si duolvadek, mutto hærravuođaid si bagjelgečček, ja allagvuođaid si bilkedek.

9 Mutto Mikael oaivveengel, go bærgalaǥain naggatallamen læi, ja Moses rubmaš birra sarnoi, i duosstam bilkadusa duomo cælkket, mutto celki: hærra du rangaštekkus!

10 Mutto dak bilkkon adnek, maid si æi arved; mutto maid luondo jierme boft si dittek, nuftgo luonddogappalaǥak, dago boft si ječaidæsek billedek.

